
				এই পাতাটির মুদ্রণ সংশোধন করা প্রয়োজন। 
১০ম অধ্যায়। ] • গ্ৰীক ধৰ্ম্ম ও হিন্দু ধৰ্ম্ম ৩০৫
দুলিতেছে, কিন্তু তাহার ক্ষুধার জ্বালা দূর হইতেছে না ; তিনি পান করিতে চাহিতেই জলরাশি" শুকাইয়া যাইতেছে, ফলের আশায় হাত বাড়াইতেই প্ৰবল বাত্য শাখাগুলিকে মেঘান্তরালে লুকায়িত করিতেছে। করিন্থের অধিপতি সিন্ন্যফস অর্থগৃধু মিথ্যাবাদী ও প্ৰবঞ্চক ছিলেন । তিনি এক বিশাল প্রস্তরখণ্ড দুই হাতে ধরিয়া দেহের সমস্ত শক্তি প্রয়োগ করিয়া গড়াইতে গড়াইতে এক শৈলশৃঙ্গে লইয়া যাইবার জন্য প্ৰাণান্ত শ্রম S BDBBDBSDD BBDD DDBDBB DDDBDDD D BBB DDDBB BBB
তাহাকে লইয়া ভূতলে পতিত হইতেছে ; সুতরাং তঁহার প্রায়শ্চিত্তের আর অবসান হইতেছে না। কিন্তু ইহারা দেবদ্রোহী পৌরাণিক পুরুষ ; ইহাদিগের দৃষ্টান্ত হইতে এমত সিদ্ধান্ত করা যায় না, যে হোমারের মতে আপামর সাধারণ পরলোকে স্বীয় স্বীয় দুস্কৃতির ফলভোগ করে। তিনি ইলিয়াডের অষ্টম সর্গে রসাতল (Tartarios) বা নরক বর্ণনা कब्रिग्रांछन
(জেয়ুম বলিতেছেন), “রসাতল এখান হইতে বহু দূরে। তথায় পৃথিবীর নিয়ে এক বড় গহবর (berethron, বৈদিক বত্ৰ) আছে। তাহার কবাট আয়াস ও দ্বার কাংস্তময়। পৃথিবী হইতে স্বৰ্গ যতদূর, পাতাল হইতে উহা ততদূরী।” (ইলিয়াড, অষ্টম সৰ্গ, ১৩-১৬ পংক্তি)।
কিন্তু এই নরক যে সে পাপীর জন্য নহে ; এখানে জেয়ু ক্ৰনস আদি রাজ্যভ্ৰষ্ট পূৰ্বদেবগণকে কারাবদ্ধ করিয়া রাখিয়াছেন। পরলোকেও প্ৰেতগণের মধ্যে ঐহিক পদগৌরব ও মানমাৰ্য্যাদার পার্থক্য রক্ষিত হইয়া থাকে ; মৃত্যু ইহলোকের উচ্চনীচ-ভেদ মুছিয়া ফেলে না ; কিন্তু সেথায় যে কৰ্ম্মফলে কেহ প্ৰভু, কেহ দাস হইয়া বাস করিতেছে ; কিংবা কেহ উত্তম, কেহ অধম দশায় পতিত হইতেছে, হোমার ইহা মানিতেন না।
কেহ কেহ হয় তো এস্থলে “আনন্দধামের” বর্ণনা উপস্থিত করিয়া এই মত খণ্ডন করিতে প্ৰয়াস পাইবেন। কেন না, হোমার বলেন, যাহারা বিশেষ ভাগ্যবান তাহাদিগের জন্য পৃথিবীর পশ্চিম প্রান্তে এক আনন্দধাম (Elysium) আছে। “তথায় মানুষের পক্ষে জীবন যাপন অতি সহজ। সেখানে তুষার নাই, প্ৰবল ঝঞ্জা কিংবা বারিপাতও নাই, বরং তথায়
" 2ܐܠ

